
E enjte, 27 gusht 2020 - Shenjtori i dités.
Oshénar Pimeni. Déshmor Fanuri. Anthusa e re. Omologjet Osio i Kordoveés.
- Oshénar Pimeni. -

Shén Pimeni ishte me origjiné nga Egjipti. Kur ishte 15 vjec¢ shkoi prané véllezérve
té tij gé asketizonin né shkretétirén e Skités. Kur Pimeni ishte ende djalé i ri, shkoi
té pyesé njé jerond pér tre mendime, por gjaté bisedés harroi njérin prej tyre. U
kthye né qgeli dhe kur u kujtua, e béri pérséri rrugén e gjaté pér shkuar pérseéri.
Jerondi admiroi shgetésimin e tij pér t'ia prezantuar zemrén e pastér Peréndisé dhe
i tha kété profeci: “Pimen, emri yt do té pérmendet né mbaré Egjiptin dhe ti do te
béhesh me té vérteté bari i njé grigje té madhe”. Gjaté shkatérrimit té gendrés
monastike té Skités nga barbarét maziké (407), murgjit arritén t'i shpétojné
masakrés dhe morén rrugén gé bénin tregtarét e nitratit dhe u vendosén né
Terenuthis, né brigjet e Nilit. Pimeni fitoi emér té madh, por nuk e merrte kurré
fjalen né prani té véllait té madh dhe nuk pranonte té fliste pas njé jerondi tjetér,
edhe pse ai i kalonte té gjithé né jetén shpirtérore.

Né fillesat e tij, shén Pimeni kreshmonte shumé, duke kaluar 2 deri né 3 dité pa
ngréné fare dhe e mundonte shumé trupin. Por me kalimin e kohés, fitoi njé
pérvojé té madhe né shkencén shpirtérore dhe u bé mjek, timonier dhe llambé



dallimi pér banorét e shkretétires. Ai mésonte té hanin cdo dité né ményré té
moderuar, gé té mos rrézoheshin né krenari dhe né pangopési dhe té ndignin
rrugén e mesme, gé éshté e lehté dhe pa mundime. “Ne nuk kemi mésuar té
vrasim trupin toné&, por té vrasim pasionet tona”, thoshte shpesh: “Cdo gjé qgé
kapércen masén vjen nga demonét”.

Ishte i matur né asketizém, por shumé i ashpér né ato qé kishin lidhje me
marrédhéniet njerézore. Njé dité, guvernatori i krahinés déshiroi ta takonte dhe
arrestoi té birin e sé motrés, gé jerondi té vinte e té ndérmjetonte né favor té tij.
Por Pimeni nuk iu pérgjigj fare lutjes té sé motrés dhe i dérgoi fjalé guvernatorit ta
gjykonte sipas ligjeve té nipin, nése ai kishte kryer ndonjé faj.

U jepte bashkébiseduesve té tij pérgjigje sipas aftésisé sé tyre té té kuptuarit dhe
sipas mundésive té tyre, pér t'i inkurajuar né pérparimin shpirtéror. Para sé
gjithash, ai i porosiste t& mos u linin vend mendimeve me pasion, duke i pranuar
ato ose duke iu pérgjigjur dhe i siguronte se ato do té zhdukeshin veté. “Ne nuk
mund t'i pengojmé té vijné pér té na shqgetésuar, por éshté né fuqiné toné t'u
rezistojmé”. Ai mésonte se pérkushtimi tek Peréndia, moskrahasimi i vetes me té
tjerét dhe braktisja e vullnetit toné jané mjete té pastrimit té shpirtit. Por, mbi té
gjitha, na ndihmon né kété géllim qortimi i vetes dhe vigjilenca e brendshme
shpirtérore.

Kur njé dité e pyetén nése ishte e pélgyeshme té gortonte njé vélla gé ndodhej né
gjendje rénieje, Pimeni u pérgjigj: “Né castin kur ne e fshehim gabimin e véllait
toneé, Peréndia e fsheh tonin dhe né castin kur ne shfagim fajin e véllait toné,
Peréndia na shfag edhe tonin”. Dhe kur shikonte njé vélla té flinte né kishé, pa e
gortuar, jerondi i shenjté preferonte ta vendoste kokén e tij né gjunjét e tij dhe ta
linte té clodhej. Sa i takon vigjilencés pér veten e tij, e ruante né ¢do kohé&, duke e
ditur se i pari i té gjitha veseve éshté shpérgendrimi dhe kur i duhej té dilte nga
gelia, kalonte njé oré i ulur duke shgyrtuar mendimet.

Ai thoshte: “njeriu ka nevojé pér pérulésiné njésoj si fryma qé i del nga vrimat e
hundés” dhe se duke gortuar veten, duhet ta shikojmé véllain tone si té parin tong,
pér té arritur né pérulésiné gé na fal prehje né cdo cast.

Njé dité erdhén disa vizitoré té famshém nga Siria pér ta pyetur mbi pastértiné e
zemrés, por jerondi nuk dinte greqgisht dhe nuk po gjenin pérkthyes. Kur pa
shgetésimin e vizitoréve, Pimeni nisi t'u flasé papritur né greqisht e u tha: “Natyra
e ujit éshté e buté, ajo e gurit e forté; por njé kacek i varur sipér gurit kur léshon
ujin pika pika mbi gurin, e can até. Késhtu éshté edhe fjala e Peréndisé: ajo éshté e
buté dhe zemra joné éshté e ashpér, por njeriu gé e dégjon shpesh, e hap zemrén



ndaj frikés sé Peréndisé”.

Pasi shkélgeu pér shumé vjet si njé yll né shkretétiré, duke mésuar me ané té
eksperiencés sé tij dhe duke u béré njé model i gjallé i té gjitha virtyteve, ava
Pimeni fjeti né paqge, pak kohé pas shén Arsenit (pas vitit 449), por pa e paré mé
shkretétirén e Sketeés.

- Déshmor Fanuri -

Gjaté punimeve té ndérmarra pér té ngritur muret e késhtjelles sé Rodosit,
punétorét zbuluan njé kishé té bukur e té rrénuar, nén gurét e sé cilés gjetén ikona
té ndryshme. Midis tyre u gjet edhe njé ikoné e paprekur, e cila paraqgiste njé
djalosh té ri e té veshur me rroba ushtarake, gé mbante né dorén e djathté njé kryq
dhe mbi té qgéndronte njé qiri i ndezur. Pérreth ikonés kishte 12 skena té
martirizimit té tij.

Episkopi i vendit, Nili (1355-1369), mundi té lexonte c¢faré ishte shkruar: “Shén
Fanuri”, emér gé mungonte né Sinaksaré. Kur geveritari i ishullit ndaloi episkopin
shpresétar té restauronte kishén, ky i fundit shkoi deri né Konstandinopojé dhe atje
arriti té merrte leje. Qé atéheré shén Fanuri kreu shumé mrekulli, vecanérisht pér
gjetjen e objekteve té humbura apo pér kafshé té zhdukura.

Sipas njé tradite popullore té pérhapur né Kreteé, néna e shenijtit ishte njé méekatare
e madhe dhe me gjithé pérpjekjet e tij, Fanuri nuk mundi ta kthente. Nuk pushoi
aspak sé luturi me zjarr pér shpétimin e saj dhe, kur paganét e vranég, ai thirri: “Pér
té gjitha kéto vuajtje, o Zot, ndihmo gjithé ata qé luten pér shpétimin e nénés sé
Fanurit!”. Prandaj, kur besimtarét humbin ndonjé objekt, kané zakon té béjné
émbélsira e t'i ndajné me dashuri pér faljen e nénés sé shén Fanurit.

Fanuri, greqisht do te thoté: i shfaquri.

